
20 ఆంధ్రభాషార్ణవము [నాట్యపాతాళభోగి








		
గలవరిం పనఁగను గలవరింత యనంగఁ గలవర మనఁగను గళవళ మన 

స్వప్నభాషణముగా జరుగుచుండును మేలుకొంట యనఁగ మేలుకంట యనఁగ 

మేలుకాంచుట యనఁగను మెలఁకువ యన నుపవడ మనంగ నవబోధ మొప్పు భ్రుకుటి 

యలరు బొమముడి యన స్వభావాఖ్య చెలఁగు సాజ మోజ యనంగను జంద్రచూడ.

	సీ.	
జీరుకు నాఁగను జీరుకుపాటునాఁ దొట్రుపా టనఁగను దొట్రు నాఁగఁ 

దొట్రిలుట యనంగఁ దొట్రగిల్లుట యన స్ఖలనసమాఖ్యయై వెలయుచుండు

జాఱుడు జరుగుడు జాఱుపు జాఱన గళనంబు దనరును వలి వలిపిరి 

వడఁ కనఁ గంపాఖ్య యడరును వడవడఁ కన నతికంపంబు దనరుచుండుఁ 

బరఁగుఁ బబ్బము పండుగ పండు వనఁగ నుత్సవము తద్విశేషంబు లొప్పుఁ దేవ 

తంతు సాకము నంపు జాతర కొలు వన వెలయు సివమన దేవతావేశ మభవ.

	తే.	
శ్రీలు వెలయంగ నీపేరఁ జేయుకతనఁ, బరఁగు శాశ్వతముగ నాట్యవర్గ మిట్లు

గైకొనుము దీని భక్తసంఘాభిమాని, మాతృభూత జగత్త్రయీమాతృభూత.

పాతాళభోగివర్గము

	సీ.	
పాతాళనామంబు పాఁపజగ మనంగ నేలయడు గనంగ నెగడుచుండు 

బిలనామధేయంబు బెల మనంగ సొరంగ మనఁగ సొరంగయం చనఁగ నొప్పుఁ 

దూము తూ టనఁగను దూపర మనఁగను దొండి నాఁ జిల్లి నాఁ దొలి యనంగఁ 

గన్న మనంగను గనుమ యనంగను గ్రంత యనందగుఁ గందరంబు 

సరియ యన గండి యనఁగను సరె యనంగ బడిలి యన దుంక మనరంధ్ర మడరు లాగ

బొఱియ బొఱ్ఱె కలుగు బొక్క బొంద యనఁగఁ బొలుచు గర్తంబు శ్రీమాతృభూతలింగ.

	సీ.	
గాతము గవి యన ఖాతంబు కంటకావరణఖాతము తగు వది యనంగ 

లొట్ట లొటారము లొత్తయం చనఁగను శోభిల్లుచుండును నుషిరసంజ్ఞ 

చీఁకటి యిరులునాఁ జెలువొందు నంధకారము పేరుగా నంధతమససంజ్ఞ  

కటికిచీఁకటి యనఁగను దనరారును జిమ్మచీఁకటి మునిచీఁకటి ముఱి 

చీఁకటి మసక ముఱిముఱిచీఁకటి యన నవతమసనామధేయమై యలరుచుండు 

నాగములపేరు వెలయును నాగు లనఁగ భూషితభుజంగ శ్రీమాతృభూతలింగ.

	సీ.	
తగు సీదరపుపెద్ద తడవులనిడుపడు పాపఱేఁ డన శేషఫణికి సంజ్ఞ 

కొండచిలువ యన గోనసం బగుఁ బెనుబామునా నజగరాహ్వయము వెలయు 

నీరుపా మనఁగను నీరుకట్టె యనంగ జలభుజంగము పేరు చెలఁగును మను

దిండియం చనఁగను డుండుభం బగు నాగుఁబామనఁ ద్రాఁచన ఫణి దనర్చుఁ 

జెలఁగు సర్పభేదంబులు జెఱ్ఱి పెంజర పసిరికపా మనంగ క్షుద్రాహిసంజ్ఞ 

తుట్టెపురు వని పల్కఁగఁ దోచియుండుఁ బుంగవతురంగ శ్రీమాతృభూతలింగ.

		 ఈ పేజీలో చివరి మార్పు 31 ఆగస్టు 2022న 10:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

